
Hér kemur bókun 206. fundar sveitarstjórnar Bláskógabyggðar 4. janúar 2017 sem samþykkt var 
varðandi erindi ykkar.

Tölvuskeyti nefndarsviðs Alþingis, dags. 21. desember 2017; frumvarp til laga um 
kosningar til sveitarstjórna (þingmál 40).
Lagt fram tölvuskeyti nefndarsviðs Alþingis þar sem óskað er eftir umsögn sveitarstjórnar 
Bláskógabyggðar um frumvarp til laga um kosningar til sveitarstjórna. Megin inntak 
frumvarpsins er að lækka kosningaaldur vegna kosninga til sveitarstjórna úr 18 árum í  16 
ár. E f frumvarpið verður að lögum munu hin nýju lög hafa öðlast gildi fyrir næstu 
kosningar til sveitarstjórna í  m aí 2018.
Sveitarstjórn Bláskógabyggðar er því fylgjandi að auka áhrif ungs fólks við mótun 
samfélagsins. Auka þarf fræðslu, menntun og rannsóknir til að raunverulega megi ná 
árangri íþ v í verkefni að auka þátttöku ungs fólks ístjórnmálum.
Í tengslum við þessa vinnu Alþingis og úrvinnslu þessa frumvarps telur sveitarstjórn 
Bláskógabyggðar einnig nauðsynlegt að horfa víðar á málefnið og íhuga vel samræmi við 
önnur lög s.s. lögræðisaldur og fjárræðisaldur. Nauðsynlegt er að allir einstaklingar sem 
taka þátt ístjórnmálastarfi og stjórn samfélagsins hafi þá lagalegu stöðu að geta tekið 
ákvarðanir fyrir hönd samfélagsins. Að hafa kosningarétt gefur einnig rétt til kjörgengi 
og setu í  sveitarstjórnum. Slíkri stöðu fylgir ábyrgð sem verður þá einnig að hafa stoð í  
lögum s.s. um lögræði og fjárræði. Benda má á 1. mgr. 3. gr. laga um kosningar til 
sveitarstjórnar, sem segir að einungis lögráða aðilar séu kjörgengir. Þetta er misræmi 
sem getur að mati sveitarstjórnar Bláskógabyggðar ekki gengið.

